
Кыргыз Республикасынын Министрлер Кабинетине караштуу 

 Мамлекеттик кызмат жана жергиликтүү өз алдынча башкаруу  

иштери боюнча мамлекеттик агенттиги 

 

«E-Kyzmat» мамлекеттик порталы» автоматташтырылган 

маалыматтык системасына пайдалануу макулдашуусу  

 

Ушул Пайдалануу макулдашуусу (мындан ары - Макулдашуу) Кыргыз 

Республикасынын Министрлер Кабинетине караштуу Мамлекеттик кызмат 

жана жергиликтүү өз алдынча башкаруу иштери боюнча мамлекеттик 

агенттигинин «E-Kyzmat» мамлекеттик порталынын оператору менен 

Пайдалануучунун ортосундагы мамилени жөнгө салат.  

Макулдашуу «E-Kyzmat» мамлекеттик порталы» автоматташтырылган 

маалыматтык системасынан (мындан ары - Портал) кызмат көрсөтүүлөрдү 

сунуштоо жана пайдалануу шарттарын жана эрежелерин аныктайт, 

Макулдашуунун тараптарынын укуктарын жана милдеттерин, ошондой эле 

Парталды пайдалануунун шарттарын жана эрежелерин бузгандыгы үчүн 

Пайдалануучулардын жоопкерчилигин аныктайт. 

Оператор Пайдалануучуларга Порталды ушул Пайдалануу  

макулдашуусунда баяндалган шарттарда колдонууну сунуштайт. Макулдашуу 

Пайдалануучу анын шарттарына макулдугун билдирген учурдан тартып 

күчүнө кирет. 

1. Түшүнүктөр жана алардын аныктамалары  

1. Ушул Пайдалануу макулдашуусунда төмөнкүдөй терминдер жана 

аныктамалар колдонулат:  

▪  Кыргыз Республикасынын Министрлер Кабинетине караштуу 

Мамлекеттик кызмат жана жергиликтүү өз алдынча башкаруу 

иштери боюнча мамлекеттик агенттигинин «E-Kyzmat» 

мамлекеттик порталы (мындан ары - Портал) - Пайдалануучулар үчүн 

мамлекеттик жана муниципалдык органдарда жарыяланган бош кызмат 

орундарына кирүү, ошондой эле аларды электрондук форматта сунуштоо 

мүмкүнчүлүгүн берген, Интернет түйүндөрүндөгү маалыматтык портал;  

▪ Жеке кабинет - Порталдагы электрондук ресурс, ал кызмат 

көрсөтүүлөрдү алууда Портал менен өз ара аракеттенүү үчүн 

Пайдалануучу жөнүндө маалыматтарды, анын ичинде жеке 

маалыматтарды камтыйт; 

▪ Порталдын ээси - Мамлекеттик кызмат иштери боюнча мамлекеттик 

агенттик мамлекеттик жана муниципалдык кызмат орундарын ээлеген 

адамдар, ошондой эле мамлекеттик кызматкерлердин категориясына 

кирбеген жана мамлекеттик мекемелерде, анын ичинде аткаруу 

бийлигинин мамлекеттик органдарынын карамагындагы 

мекемелерде/уюмдарда/ишканаларда иштеген кызматкерлер жөнүндө 

маалыматтарды жыйноону, сактоону, жаңылоону жана талдоону жүзөгө 

ашыруучу мамлекеттик орган. 



▪ Оператор – Порталдын үзгүлтүксүз иштөөсүн жана техникалык 

тейлөөнү камсыз кылган юридикалык жак; 

▪  Пайдалануучу – мамлекеттик жана муниципалдык органдарда 

жарыяланган бош кызмат орундары жөнүндө маалыматтарды алуу 

максатында Порталга кирүү мүмкүнчүлүгүн алган, ошондой эле 

жарыяланган бош кызмат орундарынын тандоо этаптарына катышууну 

каалаган жеке жактар; 

2. Пайдалануучуну каттоо 

1. Порталга кирүү мүмкүнчүлүгүн алуу үчүн төмөнкүдөй ыкмалардын 

бирин колдонуу керек:  

▪ ИБС (Идентификациялоонун бирдиктүү системасы) аркылуу катталуу 

менен; 

▪ «Е-Kyzmat» ыкмасын колдонуу менен, ал «Е-Kyzmat» 

автоматташтырылган маалыматтык системасына туташтырылган 

мамлекеттик жана муниципалдык органдардын кызматкерлери үчүн 

жеткиликтүү болот.  

2. Каттоо үчүн Пайдалануучу каттоо формасында сунушталган 

маселелер боюнча өзү тууралуу так жана толук маалыматты берүүгө жана бул 

маалыматты (телефон номери жана жеке идентификациялык номери) 

колдоого милдеттенет. Эгерде Пайдалануучу өзү жөнүндө анык эмес 

маалымат берсе же Порталдын ээсинде Пайдалануучу тарабынан берилген 

маалымат толук эмес же анык эмес деп эсептөөгө негиз болсо, анда Порталдын 

ээси өз каалоосу боюнча Пайдалануучунун эсептик жазуусун блокко коюуга 

же өчүрүүгө жана Пайдалануучуга Порталды пайдалануудан баш тартууга 

укуктуу. Ошону менен, Пайдалануучу туура эмес маалыматтарды бергени 

үчүн Кыргыз Республикасынын мыйзамдарына ылайык жеке жоопкерчилик 

тартат.  

3. Порталдын ээси Пайдалануучудан каалаган учурда каттоодо 

көрсөтүлгөн маалыматтардын тастыкталышын талап кылуу жана суратуу, 

ушуга байланыштуу аларды бербей коюу Порталдын ээсинин кароосу боюнча 

(тактап айтканда, өздүгүн тастыктаган документтерди) туура эмес 

маалыматтарды берүүгө барабар кылуу укугун өзүнө калтырат. Эгер 

Пайдалануучу берген документтеринде көрсөтүлгөн маалыматтары каттоо 

учурунда көрсөтүлгөн маалыматтарга дал келбесе, ошондой эле каттоо 

учурунда көрсөтүлгөн маалыматтар Пайдалануучуну идентификациялоого 

мүмкүндүк бербесе, Порталдын ээси/ оператору Пайдалануучуга 

“Пайдалануучунун жеке кабинетине” кирүүдөн жана Порталды 

пайдалануудан баш тартууга укуктуу. 

4. Пайдалануучунун жеке кабинетинде камтылган Пайдалануучунун 

жеке маалыматтары Купуялуулук саясатынын шарттарына ылайык сакталат 

жана Оператор тарабынан иштелип чыгат.  

5. Пайдалануучуну каттоодо Порталдан кабарлоолорду алуу үчүн 

Telegram мессенджеринен телефон номери жана электрондук почта 

көрсөтүлөт.  



6. Пайдалануучу өз паролунун купуялуулугун камсыз кылуу, ошондой 

эле Порталды Пайдалануучунун эсептик жазуусу алдында пайдалануу менен 

бардык аракеттер (алардын натыйжалары) үчүн, анын ичинде Пайдалануучу 

тарабынан Пайдалануучунун эсептик жазуусуна кирүүгө маалыматтарды 

үчүнчү жактарга каалаган шарттарда (анын ичинде келишимдер же 

макулдашуулар боюнча) ыктыярдуу өткөрүп берүү учурлары үчүн өз алдынча 

жоопкерчилик тартат. Мында Пайдалануучу Порталдын ээсине 

Пайдалануучунун эсептик жазуусуна санкцияланбаган кирүү мүмкүндүгү 

жөнүндө жана/же өзүнүн паролунун купуялуулугу кандай болбосун 

бузулгандыгы (бузулгандыгы жөнүндө шектенүүлөр) жөнүндө билдиргенден 

башка учурларда, Пайдалануучунун эсептик жазуусу алдында Порталдагы 

бардык аракеттер Пайдалануучу тарабынан жасалган болуп эсептелет. 

7. Пайдалануучу Порталдын ээсине/Операторуна Пайдалануучунун 

эсептик жазуусуна санкцияланбаган (Пайдалануучу тарабынан уруксат 

берилбеген) кирүү мүмкүндүгү болгон учурда жана/же өзүнүн паролунун 

купуялуулугу кандай болбосун бузулгандыгы (бузулгандыгы тууралуу 

шектенүүлөр) тууралуу дароо билдирүүгө милдеттүү. Коопсуздук максатында 

Пайдалануучу порталдагы иштин ар бир сессиясы аяктагандан кийин өзүнүн 

эсептик жазуусунун алдында (“Чыгуу” баскычы) ишти коопсуз аяктоону өз 

алдынча ишке ашырууга милдеттүү. Оператор маалыматтардын мүмкүн 

болгон жоголушу же бузулушу, ошондой эле Пайдалануучу Макулдашуунун 

ушул бөлүгүнүн жоболорун бузгандыгынан улам келип чыгышы мүмкүн 

болгон ар кандай мүнөздөгү башка кесепеттер үчүн жооп бербейт. 

8. Пайдалануучу Порталдагы өзүнүн эсептик жазуусун кандайдыр-бир 

коммерциялык максаттары үчүн иштетүүгө, кайталоого жана көчүрүүгө, 

сатууга жана кайра сатууга, ошондой эле колдонууга укугу жок.  

 

3. Кепилдиктердин жоктугу, жоопкерчиликти чектөө 

1. Порталдын ээси жана Оператор Порталды колдонуунун кесепетинен 

келип чыккан чыгымдардын ар кандай түрлөрү үчүн жоопкерчилик тартпайт.  

2. Порталдын ээси жана Оператор Пайдалануучу тарабынан өзүнүн 

жеке, каттоо маалыматтарын үчүнчү жакка берүүсү жана жайылтуусу үчүн 

жоопкерчилик тартпайт.   

3. Порталдын ээси жана Оператор Порталда иштөөдө Пайдалануучунун 

аракеттери же аракетсиздиги, анын ичинде маалыматтарды үчүнчү жакка 

берүүсү үчүн жоопкерчилик тартпайт.   

4. Порталда иштөө учурда Пайдалануучу өз алдынча үзгүлтүксүз 

интернет-байланышты камсыздоосу зарыл. Пайдалануучу тарабынан келип 

чыккан бузулуулар үчүн (Пайдалануучу колдонгон түзүлүштөрдүн 

техникалык абалы, начар Интернет байланышы ж.б.) Порталдын ээси жана 

Оператору жоопкерчилик тартпайт. 


